
Nditu mundu jwakulupilila akusapataga malipilo
gakulandana ni mundu jwakusawa ali mkutawa ni
kwimaga chilo kupopela mtando wa ndamo syakwe

syambone

Ngani jikupitila kwa Aisha -Mlungu asangalale nawo- wawechete kuti: nampikene Mtume
jwa Mlungu -chanasa ni utendele wa Mlungu iwe pa jwelejo- ali mkuwecheta kuti: "Nditu
mundu jwakulupilila akusapataga malipilo gakulandana ni mundu jwakusawa ali
mkutawa ni kwimaga chilo kupopela mtando wa ndamo syakwe syambone".

Mtume-chanasa ni utendele wa Mlungu iwe pa Mtumejo-alongoswele kuti ndamo syambone
sikusamtendekasya mundu kupata malipilo gakulandana ni mundu jwakusawa ali mkutawa
musi nikwimaga chilo kupopela mwakupelenganya, nikuti masengo gakusonganganya
ndamo syambone ni aga:kwatendela yambone wandu,kuwecheta malowe gambone,kulosya
ngope jakusengwa,kuleka kwapatisya wandu ipwetesi nikuwa mundu jwakupilila ku
yakusakala ya wandu.

